
〈州德安人。建書樓於别墅。延四方之士。𨽹業者多依焉。郷里率化。爭訟希少。〉好賢樂士〈燕語考異宋李和文。好賢〉

〈樂士。以楊文公為師友。其子孫多守家法。一時名公𡖖率從之游。〉好施樂士〈資治通鑑唐昭宗大順二年冬十月。〉

〈王建既得西川。留心政事。容納直言。好施樂士。好呼到翻。施式豉反。用人各盡其才。〉尊禮儒士〈宋史郭瓊傳。瓊雖起〉

〈卒伍而所至有惠政。尊禮儒士。孜孜樂善。蓋武臣之賢者也。〉崇儒重士〈温州府志帖木列思。字周賢。康里人。以亞〉

〈中大夫來監于温。撫治有方。吏莫敢犯。崇儒重士。是嵗秋九月。檄四邑文士試于郡庠。聘進士募卨孔暘等攷試。取何桐生林惟誠等一十五名。學〉

〈者知勸焉。〉以詩取士〈宋朝雜記復齋謾録云。王公韶少日讀書於廬山東林裕老庵。庵前有老松。因賦詩云。緑皮皴〉

〈剥玉嶙峋。髙節分明似古人。解與乾坤生氣槩。幾因風雨長精神裝添景物年年别。擺捭窮愁日日新。惟有碧霄雲裏月。共君孤影最相親。王荆公〉

〈為憲江東過而見之。大加稱賞遂為知己。苕溪漁𨼆曰蔡寬夫詩話云。盧龍圖秉少豪逸。熈寧初游京師。乆不得調。甞作詩曰。青衫白髮病叅軍。〉

〈旋糶黄粮置酒樽。但得有錢留客醉。那須騎馬旁人門。荆公一見曰。此定非碌碌者即薦用之。前此蓋未甞相識也。又石林詩話云。劉季孫初以右〉

〈班殿直監饒州酒。荆公為憲。江東巡歴按酒務始至㕔事。見屏間有題小詩曰。呢喃燕子語梁間。底事來驚夢裏閑。說與傍人應不解。杖蔾携酒看〉

〈芝山。大稱賞之。即召與語嘉歎乆之。升車而去。不復問務事。荆公以三詩而取三士。其樂善之心今人所未有也。吾故表而出之。〉詩賦

取士〈宋楊誠齋集周子益訓蒙省題詩序唐人未有不能詩者。能之矣亦未有不工者。至李杜極矣。後有作者蔑以加矣。而晚唐〉

〈諸子雖乏二子之雄渾。好色而不滛。怨誹而不亂。猶有國風小雅之遺音。無他專門以詩賦取士而已。〉名節取士

〈宋朱晦庵大全集李公墓誌且察臣下有遊近習之門者。嚴禁絶之而益以公道用人。名節取士。則士風振而人材出矣。〉趙武

舉士〈通鑑外紀景王四年。叔向曰。趙武舉士於白屋者四十六人。公家頼之。〉文學之士〈韓非子六〉


〈反篇。學道立方離法之民也。而世尊之曰文學之士。〉文藝之士〈韓淲澗泉日記明禮道者可任重。文藝之士心浮力〉

